
RESUMO

Neste artigo analizaremos as construcions que os
corgueses e corguesas empregaron para a pesca
fluvial dende hai séculos e que basicamente se
restrinxen ao uso de caneiros con rede e un tipo
de construcion permanente que no Corgo se
denomina arca (tamén pesqueira). Este tipo de
construciéns empregaronse fundamentalmente
para capturar anguias que, ata a construcién dos
encoros do Mifo, tiveron unha vital importancia
para a economia das familias ribeiregas.

Hoxe, aos obstaculos para poder remontaren
os rios, tamén hai que sumar as sucesivas
restricions legais que se foron impofendo a este
tipo de artes. Ambas as duas cousas (entre outros
factores) fixeron que estas construcions quedasen
en desuso: as arcas tiveron que ser desmontadas
(total ou parcialmente) e as presas que derivaban
as augas cara as redes ou as gradas, féronse
esborrallando na sua maioria.

O artigo comeza analizando o ciclo da anguia para
centrarse na analise dos caneiros e das arcas.
En ambas construciéons iniciamos facendo unha
descricion superficial: partes, funcionamento,
tipos..., apoiados en debuxos e fotografias,
para despois facer un pequeno (e seguro que
incompleto) inventario dos caneiros e arcas do
concello do Corgo. Rematamos con dous anexos
que recollen dous textos: un literario (de Orlando
Viveiro) que nos axudara a entender o proceso
da pesca nun caneiro e outro historico (de Adolfo
de Abel Vilela) que nos fala dunha denuncia pola
construcién da arca da Fervenza.

PALABRAS CLAVE

O Corgo, pesca fluvial, pesqueira, caneiro, arca,
anguia, troita.

Enxefeiro Técnico Industrial (esp. en Quimica Industrial) e Enxefeiro Quimico.
Profesor de Ensino Secundario (esp. de Fisica e Quimica e Tecnoloxia) no IES Pedregal de Irimia (Meira), onde é director.

Se o canto dos carros era a voz do solpor e a dos pechos da noite, o canto do rio nos caneiros é a voz misteriosa e
alucinada da outa noite. Quen a escoitou moitas veces, sabeo ben. Manuel Maria (Elexia polos caneiros)

1 LIMIAR

Para o estudo da cultura pesqueira en Galiza, pero
particularmente no rio Mifio, son indispensabeis
os traballos tanto de Adolfo de Abel Vilela
(1996, 1997-1998) como de Lois Ladra (1998,
2008). Afortunadamente, a maioria dos caneiros
existentes no Corgo estan estudados e publicados
en dous libros diferentes, por facer o Mino de
fronteira, primeiro co concello de Lugo (VVAA,
2009) e despois co de Guntin (Vazquez Vazquez,
2020). Porén, o Corgo ten mais rios e atopamos
distintos tipos de instalaciéns, fundamentalmente
para a pesca da anguia, tanto no rio Neira, como
no Térdea, no Chamoso ou Mazandan.

Dos rios podianse obter cangrexos, reos, troitas
ou anguias, sendo esta ultima a principal especie
de pesca nos do Corgo. A anguia (Anguilla
anguilla) € un curioso peixe que medra e vive no
rio, na auga lamacenta, pero cando esta lista para
a reproduciéon descende ata o mar nas crecidas
outonais para acadar as augas salgadas despois
dun periodo de adaptacion nos esteiros dos rios.
Fundamentalmente son as anguias femia as que
remontan os rios para volver a comezar o ciclo
(ver seguinte apartado).

Existen menciéns documentais dende a ldade
Media da existencia de instalacions para a pesca
fluvial na Galiza en arquivos monasticos (hai que
lembrar que a propia Igrexa Catdlica restrinxia o
consumo de carne en certos periodos do ano).
Foron estes os propietarios da maior parte de
construciéns ata que coa entrada da Idade
Moderna estas comezaron a pasar a mans de
particulares laicos.

Case todo o patrimonio material asociado a
pesca fluvial esta en desuso, xa que a presenza



da anguia nos cursos altos dos nosos rios é
totalmente testemufal, ao contrario ca no pasado,
que constituian unha fonte fundamental tanto para
a alimentacién doméstica como para as maltreitas
economias familiares (tanto en fresco como en
salgadura —en salmoira-). Este feito foi facendo
que as devanditas instalacions hidraulicas estean
nun estado de abandono grande, agas as situadas
en presas con outros fins (muifios, rega...) que
perduran en mellor estado.

2 APESCADAANGUIA

Ainda que nas construcions para a pesca fluvial
se pescaban peixes e troitas, a verdadeira
protagonista era, sen dubida, a anguia. E por iso
que falaremos da sua morfoloxia, habitat e pesca
co fin de entender os procedementos empregados
no Corgo para a sua captura.

Imaxe 2.1. Debuxo dunha anguia
(Pixabay)

A anguia europea ou anguia comun (Anguilla
anguilla, L. 1758) é unha especie de peixe da
familia dos anguilidos que era moi comun no
norte do océano Atlantico. A anguia pode chegar
a medir os 150 cm de lonxitude, acadar os 6 kg de
peso e pode vivir varias décadas (a idade maxima
descrita foi dun exemplar de 88 anos). Tefien un
corpo moi alongado e cilindrico a excepcion da
parte posterior que esta comprimida lateralmente
e é de cor verde-castafo, agas a zona ventral
que é abrancazada. A mandibula inferior € mais
longa que a superior. Posue aleta dorsal e anal
moi longas e unidas a aleta caudal, formando
unha unica aleta que vai dende o ano ata preto da
cabeza. A pel esta cuberta por unha mucosa que

a fai escorregadiza. Posuen pequenas aberturas
branquiais, situadas baixo a aleta pectoral. Tefien
ollos pequenos e redondos que se hipertrofian ao
madurar sexualmente. As femias son maiores cos
machos.

Imaxe 2.2. Foto dunha anguia (Pixabay)

A anguia é unha especie catadroma (peixes que
descenden cara a desembocadura dos rios ou o
mar para reproducirse e que estan sometidos a un
réxime xuridico internacional de conservacién e
explotacion particular), cuxa posta se leva a cabo
no mar dos Argazos a elevadas profundidades.
Trala eclosién emerxen unhas larvas que coa
axuda das correntes chegaran ata as costas
europeas e norteafricanas, xogando a corrente
del Golfo un papel decisivo nestas migracions.
Esta viaxe polo océano atlantico pode durar de 3
a 7 anos.

Imaxe 2.3. Situacién do mar dos Argazos

Cando chegan as nosas costas fano en forma
de meixén (ameixdn ou meixd) ou angula co fin
de remontar os rios para continuar o seu ciclo
vital. Unha vez penetrados nos rios permanecen
neles uns catro ou cinco anos (anguia amarela),
fundamentalmente na lama existente no fondo dos
leitos. A sua dieta € omnivora, comendo vermes,
insectos e pequenos peixes. Por outra banda,
as garzas, as cegofias, as aves de rapina e as
donicelas son os seus principais depredadores.

Cando acada a madurez fisica e sexual (anguia
prateada) descende en cardumes aproveitando
as primeiras crecidas do outono en direccién ao
mar. O aparello dixestivo atréfiaselles e iso fai
dificil que sexan capturadas con cana durante o
descenso. Co regreso ao mar dos Argazos para
a freza ou desove das femias, e a sua posterior
morte, rematase un ciclo que ainda mantén varias
incognitas para os e as investigadoras desta
especie.

O dramatico descenso de capturas nas ultimas
décadas ten que ver con dous factores clave: por
un lado a contaminacién das augas fluviais e os
parasitos (Anguillicoloides crassus), e por outro a
construcion de grandes encoros que impiden que
as anguias remonten os rios. Por este motivo a
anguia esta considerada como especie vulnerabel
(V) no “Libro Rojo de los Vertebrados de Espafia”.

Afortunadamente para os amantes culinarios
das anguias, a acuicultura intensiva deste peixe
estd moi desenvolvida na Galiza, abastecendo
aos multiples restaurantes especializados neste
produto.

Ainda que a anguia se pode cocifiar de multiples
formas o certo é que os restaurantes da bisbarra,
incluidos os do Corgo (especialmente os da Ponte
de Neira, prato no que estan especializados),
preparana fritida. O segredo é fritila con aceite
ben quente co fin de que queden ben crocantes.
No seguinte cadro recollemos a composicién
nutricional dun produto que foi, e segue sendo,
unha das estrelas culinarias da Galiza interior.

Por100 g
Composicion nutricional de porcion
comestibel
Enerxia (kcal) 205
Proteinas (g) 16,3
Lipidos totais (g) 15,5
AG saturados (g) 3,15
AG monoinsaturados (g) 9,94
AG poliinsaturados (g) 1,48
w-3 (g) 0,868
C18:2 Linoleico (w-6) (g) 0,139
Colesterol (mg/1000 kcal) 50
Hidratos de carbono (g) 0
Fibra (g) 0
Auga (9) 68,2
Calcio (mg) 30
Ferro (mg) 1
lodo (ug) 10
Magnesio (mg) 19
Cinc (mg) 1,8
Sodio (mg) 89
Potasio (mg) 270
Fésforo (mg) 170
Selenio (ug) 30
Tiamina (mg) 0,17
Riboflavina (mg) 0,32
Equivalentes niacina (mg) 55
Vitamina B6 (mg) 0,3
Folatos (ug) 13
Vitamina B12 (ug) 1
Vitamina C (mg) Tr
Vitamina A: Eq. Retinol (pg) 1.000
Vitamina D (pg) 110
Vitamina E (mg) 4.1

Taboa 2.1. Composicién nutricional da anguia

(Moreiras et al., 2013)




3 CANEIROS
3.1 DESCRICION

Os caneiros constan duns muros (guiares) que
atravesan o rio en diagonal, ou con planta de V
(incluso W no Mifo), co fin de desviar a auga cara
a unhas bocas onde se arman as redes.

M. Dureiga

Imaxe 3.1.1. Vista en planta dun caneiro

Constan das seguintes partes:

* Brazos, guiares ou lenzos: muros que
canalizan a auga do rio en diagonal para dirixir
0 paso da pesca por determinados puntos do
caneiro.

* Pia: con forma de tridngulo (coa punta mais ou
menos redondeada), co vértice situado cara
ao nacemento do rio. E onde os pescadores
arman o caneiro para a pesca. Nos de maior
tamafo construianse casetas (de pedra ou
con canas e xestas —finalmente con plasticos-)
para abrigarse nas noites de choiva e tormenta
(tipicas das primeiras crecidas do outono).

* Pedns ou carruais: son os muros de pedra
que hai a ambos lados da pia (para suxeitar
as redes).

» Bocas: espazo entre a pia e os peons, por
onde baixa a auga e onde se arman as redes.

» Agullaetranqueiro (ou tesén): paus horizontais
situados nas bocas (na parte de abaixo e na
de arriba, respectivamente) para suxeitar as
redes e que non as leve a corrente.

Imaxe 3.1.2. Partes dun caneiro (elaboracion propia a
partir de VVAA, 2009)

As pias accediase moitas veces empregando os
batuxos, de proa biselada en cufia, popa achatada
e fondo chan, que se manexaban coa axuda dunha
pértega. Se a pia estaba préxima a beira podianse
construir uns pasos que os pescadores salvaban
coa axuda dunha escaleira e unhas taboas.

As redes empregadas (feitas inicialmente con fio
de cafnamo e despois con nailon) tefien forma de
manga ou embude e estan enganchadas a un
arco de madeira (forcado) que se sitla na boca.
A rede vaise facendo mais estreita e tupida ata
chegar ao final, que esta pechada e é onde queda
atrapada a pesca.

Imaxe 3.1.3. Rede de caneiro (elaboracion propia a
partir de VVAA, 2009)

Os caneiros, xeralmente, pertencian a boas
familias labregas. Moitas veces estas construciéns
pertencian a varias (normalmente duas), de ai
que moitos tivesen varias bocas (unha para cada
propietario, ainda que as veces a pesca faciase
conxuntamente e despois repartiase &4 metade).
Estes adoitaban situarse en fronte de fincas da
mesma propiedade co fin de facilitar o seu acceso
e entraban no sistema de herdanza asociado a
casa.

Os caneiros do Corgo estan situados nos limites
cos concellos de Lugo, Guntin (rio Mino) e o
Paramo (rio Neira) e estan moi deteriorados pola
falta de uso nas ultimas décadas.

Para visualizar mellor as distintas partes dun
caneiro recomendamos a visita dalgun dos
que estan rehabilitados. Non hai mais que
desprazarse 170 m rio arriba da desembocadura
do rio Chamoso para ver o caneiro de Ribeira.
Esta situado no lugar de Burneiros (parroquia de
Santa Comba) e o caneiro une a ribeira coa insua
de Burneiros (a outra ribeira da insua pertence
xa a parroquia lucense de Coeses). O caneiro
posue duas pias e tres bocas. Na segunda pia
existe un caseto de planta semicircular, cuberto
a unha auga e cunha lareira no seu interior. SO
esta rehabilitada a parte do guiar (de seccion
rectangular) que hai preto da boca. A planta do
caneiro é en diagonal.

E para entender como era o proceso da pesca
nos caneiros recomendamos a lectura do conto
titulado “O Caneiro” de Orlando Viveiro Veiga,
que tivo o primeiro premio de relato (categoria

Imaxe 3.1.4. Caseto do caneiro de Ribeira

adultos) no | Certame literario Terras de Chamoso
que organiza anualmente aA.C. Arumes do Corgo
(VVAA, 2010). No ANEXO | recollemos varios
extractos do mesmo.

3.2 0OS CANEIROS DO CORGO

A continuacion presentamos un pequeno
inventario dos caneiros do Corgo organizado por
rios e parroquias (ordenadas segundo o fluir do
rio). A maiores do nome do caneiro, incluimos
as coordenadas para a sua xeolocalizacién (con
aplicacions como Google Maps), xunto cunha moi
superficial descricion. No caso dos caneiros do
Mifo, o seu estudo estaba xa recollido nos libros
publicados polo concello de Lugo (VVAA, 2009) e
a Asociacion de Amigos do Mosteiro de Ferreira
de Pallares (Vazquez Vazquez, 2020). Deste
xeito, este artigo podese converter nunha peza
que axude e anime a realizacion doutros traballos
mais extensos e rigorosos.

RiO MINO
Paradela (San Fiz):

+ Caneiro de Pousada (42.93182, -7.51580):
esta a altura do cruce que vai cara a Pousada.
Ten planta de V asimétrica, con tres bocas e
duas pias. Ainda que antigamente posuia un
caseto, naactualidade non se conservan restos
del. Atépase en mal estado de conservacion.
A outra ribeira pertence a parroquia de Ribas
de Mifo (concello de Lugo).



Caneiro de Miguel (42.92728, -7.51579):
atopase na desembocadura do rego Ceza. Ten
planta de W asimétrica con catro bocas e duas
pias. Ainda que antigamente posuia un caseto,
na actualidade non se conservan restos del.
Atdpase en mal estado de conservacion. A outra
ribeira pertence a parroquia de Ribas de Mifio.

Caneiro de Mina (42.92475, -7.51585): esta
augas abaixo da desembocadura do rego de
Quintela. Ten planta de V simétrica con duas
bocas e unha pia. Non hai constancia de
que tivese caseto e atopase en mal estado
de conservacion. A outra ribeira pertence a
parroquia de Ribas de Mifio.

Quinte (Santalla):

Caneiro de Castor e Pardellas (42.92047,
-7.51861): esta a altura de Porto. Ten planta de
W simétrica con catro bocas e duas pias. Non
hai constancia de que tivese caseto e atépase
en mal estado de conservacion. A outra ribeira
pertence a parroquia de Ribas de Mifio.

Imaxe 3.2.1. Foto aérea antiga (Voo Americano, 1956)
e actual do caneiro de Castor e Pardellas

Caneiro do Canto (42.91199, -7.52500):
estd 4 altura de Framil. Ten planta de V
asimétrica con tres bocas e duas pias. Non
tina caseto (construiase con xestas e palla
en época de pesca) e atopase en mal estado
de conservacion. O caneiro era aproveitado
pola casa de Abol de Framil. A outra ribeira
pertence a parroquia de Ribas de Mino, onde
era usado para a pesca pola casa do Gordo
de San Mamede.

Caneiro de Anxel Arias (42.90360, -7.52637):
esta a altura de Quinte. Ten planta de W
asimétrica con catro bocas e duas pias. Non
tina caseto (construiase con xestas e palla
en época de pesca) e atdopase en mal estado
de conservacion. O caneiro era aproveitado
polas casas de Anxel Arias e a do Herdeiro
de Quinte. A outra ribeira pertence a parroquia
de Pifeiro (concello de Lugo), onde era usado
para a pesca por outra casa.

Santo Estevo de Farnadeiros (Santo Estevo):

Caneiro de Barqueiro (42.89797, -7.52300):
estd 4 altura do Reguengo. Ten planta de
V asimétrica con duas bocas e unha pia.
Non tifia caseto e atdépase en mal estado
de conservacion. A outra ribeira pertence a
parroquia de Ferroi (concello de Guntin).

Caneiro da Fervenza (42.89233, -7.51932):
estad xusto antes do salto da Fervenza. Ten
planta de W asimétrica con catro bocas e duas
pias. Non tifia caseto e atopase en mal estado
de conservacion. A outra ribeira pertence a
parroquia de Ferroi.

Cerceda (San Pedro):

Caneiro de Monelos ou de Laxas (42.88787,
-7.52898): esta xusto despois do salto da
Fervenza. Ten planta de V simétrica con duas
bocas e unha pia. Non tifia caseto e atopase
en mal estado de conservacion. A outra
ribeira pertence a parroquia de Ferroi, a onde
pertencen os propietarios.

Imaxe 3.2.2. Restos do caneiro de Monelos ou de
Laxas

* Caneiro de Fouce (42.88490, -7.53303): esta
na marxe esquerda da insua da Fervenza.
Ten planta de V asimétrica con duas bocas e
unha pia. Non tifia caseto e atopase en mal
estado de conservacion. Tendo en conta que
o limite entre os concellos de Guntin e O
Corgo pasa polo medio da insua, este caneiro
estaria integramente no Corgo (ainda que os
propietarios pertencen ao lugar de Outeiro, en
Ferroi).

« Caneiro de Camporredondo (42.88175,
-7.53449): esta xusto augas abaixo da insua
da Fervenza. Ten planta de W asimétrica,
non tina caseto e atépase en mal estado
de conservacion. A outra ribeira pertence
a parroquia de Ferroi. Xusto por enriba do
caneiro cruzaba antigamente unha barca para
unir as duas ribeiras (Porto de Outeiro).

RiO NEIRA
Cela (San Xoan):

+ Caneiro de Camposo (42.87013, -7.47597):
tina un caseto na beira para refuxiarse os dias
de pesca.

+ Caneiro de Pallota (42.86800, -7.48400):
caneiro para pesca da casa de Pallota de

Cela. Atopase nun estado deficiente de
conservacion.

« Caneiro de Fouce (42.86737, -7.48788):
caneiro para pesca da casa de Fouce de
Cela. Atoépase nun estado deficiente de
conservacion.

* Caneiro de Curral (42.86599, -7.49310):
caneiro para pesca cunha entrada e un caseto,
do que xa s6 quedan os restos. Atépase nun
estado deficiente de conservacion.

Cerceda (San Pedro):

+ Caneiro de Montes (42.87248, -7.52763):
sinxelo caneiro en diagonal e cunha boca que
na actualidade esta moi deteriorado.

4 ARCAS
4.1 DESCRICION

A maiores dos caneiros, para a pesca fluvial
empregabanse as pesqueiras que, ainda que
alguns autores empreguen este termo como
sinénimode caneiro, outros consideranapesqueira
como o “aproveitamento de canles de muifos
para instalar unha rede similar 8 empregada nos
caneiros ou unha estrutura de madeira (pesqueira
con arca), nas que se regulaba o paso da auga
coa axuda de comportas” (VVAA, 2009), que é no
que nos imos centrar a continuacion.

Mentres no rio Mifio predominan os caneiros, no
Neira comparten protagonismo coas arcas, sendo
esta ultima instalacién pesqueira a maioritaria
nos rios mais pequenos (Chamoso, Tordea e
Mazandan).

As arcas eran polo tanto unha derivacién
perpendicular a canle do muifio (temos tamén
algunha presa cuxo uso era para a pesca e a rega
ou o afiado de ferramentas e non a moenda do
cereal) na que se instalaba un enreixado feito con
doelas de madeira (posteriormente tamén foron
feitas de metal ou formigon) tanto horizontal como
vertical no final da arca, para reter a pesca. Este
enreixado, colocado lonxitudinalmente a corrente



M. DuteiRa

Imaxe 4.1.1. Vista en planta dunha arca

de auga, conécese co nome de grada. O fluxo de
auga era regulado mediante unha comporta na
propia presa (“armar a arca”) e a pesca remataba
cando o nivel da auga subia tanto que acadaba
na saida a altura das gradas (“lapear a arca”).

A

Imaxe 4.1.2. Vistas dunha arca interior dobre (debuxo
baseado na arca do muifio de Paz)

Mentres os caneiros servian para a pesca nas
primeiras crecidas outonais, as arcas non estaban
tan circunscritas temporalmente (xa que eran
instalacions permanentes). Ainda asi, a pesca

mais abundante obtifiase na primeira crecida do
rio, con noite quente e escura (xa que se dicia
que cando abria o luar a pesca diminuia).

Imaxe 4.1.3. Foto do final da arca situada no muifio de Paz
onde se poden ver as doelas de madeira da grada

A continuacién, imos establecer unha pequena
tipoloxia das arcas existentes no concello do
Corgo:

» Segundo estivesen ou non nunha edificacion:

- Arcas exteriores: son arcas a ceo aberto (a
gran maioria das do Corgo).

- Arcas interiores: tratase de arcas que estan
protexidas no interior dunha edificacion,
xeralmente a duas augas. Ex.. muifio do
Caldeireiro, pesqueira de Ron, arca de
Ribeira, arca de Olga, arcas de Eleuterio,
arca de Andrés...

Segundo estivesen ou non tapadas:

- Arcas descubertas: como o seu propio
nome indica, a arca estaba completamente
descuberta. A maioria estaban descubertas.

Arcas cubertas: a arca estaba tapada con
grandes laxes de pedra (posteriormente
con placa de formigén) se eran exteriores
ou cun piso de madeira se eran interiores.
As mesmas accediase mediante unha
trapela e baixabase por unha sorte de
pasos incrustados no propio muro da arca
(de pedra ou de aceiro). Ex.: muifio do
Caldeireiro, pesqueira de Ron, muifio de
Chousa, pesqueira de Reconco...

Segundo o numero de entradas de auga que
tiveran:

Arcas simples: dispufian unha unica entrada de
auga regulada con comporta. Son a maioria.

Arcas dobres: dispuian de duas entradas de
auga e polo tanto eran de maior dimension
que as normais. Ainda que xa pertence a

ribeira de Moscan (O Paramo) temos como
exemplo a arca do muifio de Paz).

Mentres que nos caneiros se practicaba
moito furtivismo tamén temos constancia
de pesca ilegal en arcas, que algunha vez
incluso estaban agochadas no interior
dalgunha edificacion con outros usos.

4.2 AS ARCAS DO CORGO

Aoigual que no apartado 3.2 presentamos agora un
pequeno inventario das arcas do Corgo organizado,
tamén, por rios e parroquias (ordenadas segundo o
fluir do rio). A maiores do nome da arca, incluimos
as coordenadas para a sua correcta referenciacion,
xunto cunha moi superficial descricion. Nalgunhas
delas achegamos pouca informacién porque so
temos constancia delas a través das fontes orais.
Non incluimos as arcas da Fervenza, porque pese
a saber da sua construcion (ANEXO II) no século
XVIII non atopamos hoxe evidencias das mesmas.
Debido a singularidade destas construcions na
zona do Corgo animamos a outros estudosos a
desenvolver e ampliar a andlise deste método de
captura.

4
| | TOMA DE AUGA
L

1__PESQUEIRA
COMPORTAS

ALMACEN CEREAIS E FARIfIAS
BANZADO

Mulfio

TURBINA

MOA DE AFIAR HIDRAULICA
RODICIO DO MAZO

MAZO

SERRA HIDRAULICA

RODICIO SERRA E TROMPA DE AUGA
ARMARIODOS FERREIROS

Imaxe 4.1.4. Restos da arca situada no Mazo de Santa Comba (esquerda) e plano de conxunto, dixitalizado
dun folleto informativo da Reserva da Biosfera Terras do Mifio (dereita)

RiO NEIRA
Escoureda (Santa Maria):

* Arca do muifio do Caldeireiro (42.87191,
-7.44729):  construcion de  grandes
dimensions, realizada no ano 1937, que
consta de 4 pedras de moer e unha arca
(no interior do edificio).

Camposo (Santiago):

* Pesqueira de Ron (42.87497, -7.45912):
unha presa abastece a duas arcas de
grandes dimensions metidas nun caseto
cuberto a duas augas, asi como ao regadio
duns prados da casa de Ron.

GISES, -

Imaxe 4.2.2. Foto aérea antiga (Voo Americano, 1956)
e actual da pesqueira de Reconco

e Arcas do muino de Chousa (42.86693,
-7.49116): a presa, a maiores de alimentar o
muifo, a serra e a fabrica da luz, foi empregada
para a pesca fluvial con duas arcas anexas ao
edificio do muino.

Imaxe 4.2.1. Interior da pesqueira de Ron

Cela (San Xoan)

* Pesqueira do Reconco ou de Requeixo
(42.86858, -7.48059): presa con tres arcas Rl - :
cubertas con pesadas laxes de granito (dL'JaS Imaxe 4.2.3. Arcas anexas ao muifio de Chousa
pertencen as casas de Losada e de Diaz de
Reconco e a terceira a casa do Reguengode | « Nora e arca da casa de Cela de Baixo

Moscan, que tifia propiedades no lugar). A (42.86199, -7.49906): a presa da nora tamén
presa tamén alimentaba varias moas de afiar. alimentaba unha arca para pesca.

Cerceda (San Pedro):

* Arca do muifio de Rego (42.87154, -7.52682):
na presa que abastece de auga ao muinio
existe unha arca para a pesca.

RiO TORDEA
Fonteita (Santiago):

* Arca de Ribeira (42.97226, -7.36263): a arca
esta no interior dunha edificacién duns 45 m?,
nun bo estado de conservacion.

Imaxe 4.2.4. Arca de Ribeira

* Arca do muifio do Arrieiro en Rubial (42.96425,
-7.36640): na presa que abastece de auga ao
muifno existe unha arca para a pesca.

e Arca do muifio do Muifeiro en Chavin
(42.95219, -7.37329): na presa que abastece
de auga ao muifio existe unha arca para a
pesca.

Gomean (Santiago):

* Arca do muifio de Olga ou de don Julio
(42.93177, -7.38308): no interior do edificio do
muifio houbo unha arca para a pesca.

* Muifio e arcas de Eleuterio en Alfonxe
(42.92456, -7.38859): no rio Térdea. Consta
de duas pedras de moer centrais e duas arcas
en cada un dos extremos. Tratouse dunha
instalacion de considerabeis dimensions
mais hoxe atopase nun estado de ruina moi
avanzado.

* Arca do muino do Farelo no Castro (42.92020,
-7.38973): na presa que abastece de auga ao
muifo existe unha arca para a pesca.

138 Cenero e €swnes po  Copgo

Imaxe 4.2.5. Arca nas inmediaciéns do muifio
do Farelo

* Arca do muifo de Bieito en Matafaxin
(42.91426, -7.40143): no interior do edificio do
muifio houbo unha arca para a pesca.

Abragan (San Bartolomeu):

* Arca do muino do Rizo (42.88035, -7.42800):
no interior do edificio do muifo (hoxe moi
deteriorado) houbo unha arca para a pesca.

Escoureda (Santa Maria):

* Arca do muifio da casa de Airexe (42.87798,
-7.43677): na parte exterior (pegado a un
lateral) do muifio quedan os restos dunha arca
para a pesca.

Imaxe 4.2.6. Restos da arca do muifio da casa
de Airexe



Queizan (Santa Maria):

e Arca de Andrés (42.98967, -7.39089):

edificaciéon a duas augas situada na canle do
muifo e mazo de Andrés. O interior albergaba
duas arcas.

Imaxe 4.2.7. Caseto coa arca de Andrés

* Arcade Conde (42.97941, -7.40268): pequena
edificacion a duas augas que outrora albergou
unha arca.

Laxosa (Santiago):

e Arca do muifo da Herdeira (42.96748,
-7.47289).

Paradela (San Fiz):

* Arcadomuinodo Placer (42.94123, -7.48884):
exterior.

e Arca do muifio de Baltasar ou de Farruco
(42.93715, -7.49109).

e Arca do muino da Areosa ou de Berto
(42.93870, -7.49884): exterior.

RiO MAZANDAN
Ansean (Santa Catarina):

* Arca do muifio da Torre de Abaixo (42.91189,
-7.44433): hoxe destruidos totalmente, tanto o
muifo como a arca.

Marei (Santa Maria):

Arca de Bieito (42.90701, -7.44482): arca de
pesca dentro dunha pequena edificacion da
que xa so quedan os restos.

7 CONCLUSIONS

Concluimos este estudo afirmando que, como
era de agardar pola cantidade de rios que
sucan o concello, a pesca fluvial chegou a
ter moita importancia no concello do Corgo,
tendo inventariadas neste artigo trinta e nove
construciéns, das cales 16 son caneiros (situados
nos grandes rios do Corgo: 11 no Mifio e 5 no
Neira) e 23 arcas (situados nos mais pequenos:
6 no Neira, 9 no Térdea, 6 no Chamoso e 2 no
Mazandan).

A segunda conclusibn que sacamos é a
singularidade das arcas (tamén denominadas
pesqueiras no noso concello) e das cales
non existen estudos nin atopamos moitos
paralelismos fora da propia zona de influencia do
Corgo. Este feito deberia de animar a estudosos
para realizar unha profunda investigacion arredor
deste singular método de captura.

E pechamos este pequeno apartado de
analise concluindo que o estado das construcions
para pesca fluvial € maioritariamente lamentabel
debido a diminucién da cantidade de anguia que
é capaz de remontar os nosos rios (construcions
de centrais hidroeléctricas no rio Mifio), pola
mala calidade das augas, polo aumento dun
verme nematodo, o Anguillicoloides crassus, que
vive nas vexigas natatorias das anguias e parece
espallarse facilmente entre as poboaciéns de
anguia europea, e as limitacions que este tipo de
pesca ten a nivel legal. Todo isto fixo que este tipo
de construciéns caeran en desuso e que hoxe
sO teAamos moreas de pedras esborralladas
que asoman a cabeza anualmente nos periodos
de seca, lembrando un pasado que xa nunca
volvera.

ANEXO I: UN CANEIRO LITERARIO

A diminuciéon da pesca fluvial e o posterior
deterioro dos caneiros fixo que as novas xeraciéons
desconeceran por completo o funcionamento



deste tipo de construcions. A maiores das
fotografias e os esquemas do artigo traemos aqui
uns extractos do conto “O caneiro”, de Orlando
Viveiro Veiga e que tivo o primeiro premio de
relato (categoria de adultos) na primeira edicion
do Certame literario Terras de Chamoso, xa que
axuda a entender o proceso de pesca da anguia
nun caneiro da Terra Cha:

Unha vez rematado o atume da rede nos gallos
do forcado, saiu féra e avanzou polo guiar
do caneiro chegando as pias disposto para
armar o trebello. Nas bocas a auga baixaba
a cachon e tal como estaba a chover cavilou
que as anguias estaban a punto de comezar
a baixada. Arrebolou a rede a corrente para
que enchoupara gafiando peso, evitando asi
encerellar no forcado, recollendo case ao
mesmo tempo. Armou logo na boca de modo
que o tiro da auga arrastrara a rede cara
abaixo, deixando a stia entrada aberta para a
chegada das anguias.

O forcado permanecia entalado na agulla do
fondo e no traveseiro da boca resistindo deste
xeito a enorme forza da auga, ainda que por
precaucion amarrara 0 seu mango a pedra
do caneiro coa cadea. Ergueu logo ao cabo
dun instante para medir o rebo que baixaba
e observou que era escaso: tan sO alguns
garabullos mesturados con follas, polo que
seguidamente volveu armar.

[-]

Cando ergueu o aparello por primeira vez
resultoulle livian, cousa que o levou a cavilar,
mentres camifiaba ata o caseto para baleirar,
que a carga fora escasa. A luz do candil
observou tan s6 duas anguias escuras e
brillantes que caeron enroscadas unha coa
outra no fondo da enorme pia de canteria que
servia de deposito para conservar en fresco
as capturas ata a sua venda. Voltou de présa
na procura de aforrar tempo, levando canda
el un dos goxos de boca grande con asas que
enxergara con varas de codeso cortadas na
lua minguante.

Armara de novo unha e outra vez ao longo da
noite mentres a choiva seguia a caer e o vento
zoaba a cada volta con mais forza. Viaxaba
ata o caseto en cada ocasion que era preciso
baleirar os goxos acurutados traballando sen
taxar o esforzo nin o tempo, e foi nunha desas
cando de supeto reparou que a auga medrara
comezando a saltar por enriba dos guiares e o
rio andaba a piques de botar fora.

O Rulo deixara amarrado o batuxo por debaixo
das pias por se fose de necesidade, pois é
sabido que as enchentes son repentinas e o
quedar no medio da auga en noite coma esta
non é comenencia de ninguén; [...]

Desarmou erguendo por derradeira vez o
forcado e agarrando o goxo, que agora estaba
mediado, coa outra man alancafiou de contado
para refuxiarse no caseto que estaba situado
féra do caneiro no curuto dunha encosta lixeira
que facia a ribeira por aquela banda. Non
houbera ocasién de voltar polo batuxo, pois
durante o tempo que gastara en depositar o
aparello no interior do caseto lavaron as pias.
O caneiro apenas se adiviiaba agachado

DREHIOS

TRAEANIGSIGNNADORESIDOICERTAME
SIERRASIDEICHAMOSO)

ERIER e o 200722005

Imaxe A1.1. Portada do libro recompilatorio dos traballos

ganadores do Certame literario Terras de Chamoso, que inclie

o relato “O caneiro” de Orlando Viveiro Veiga

debaixo da inmensa corrente de auga e o
home voltou atras, a barca non habia de ter
coidado pois tal como estaba amarrada coa
cadea ao caneiro non o precisaba e como
moito daba por perdida a rema.

ANEXO II: UNHAS ARCAS CONFLITIVAS

No artigo de Adolfo de Abel Vilela (1997-98),
recollido na bibliografia, falase da construcién da
presa da Fervenza, hai dous séculos e medio,
para alimentar a un muifio e a unha pesqueira,
denominada no Corgo como “arca”, e como esta
derivou nunha denuncia por parte do procurador
xeral da cidade de Lugo pola influencia negativa
que este feito suporia para a pesca, augas
arriba do devandito emprazamento. Recollemos
un extracto do artigo, no que relata o feito e se
describe o procedemento existente para resolver
conflitos relacionados coa pesca fluvial nas Terras
de Lugo (mantemos as letras grosas e as notas a
pé de paxina orixinais).

En 1766 se produce una denuncia. El 30 de
agosto, el procurador general de la ciudad de
Lugo, don Juan Salgado, como representante
de los intereses del vecindario, denuncia el
grave perjuicio que estaba causando al comun
y a los habitantes de la ciudad y sus cercanias,
Domingo Lépez de Bande, que vivia en la
parroquia de San Esteban de Farnadeiros, y
que habia fundado en las orillas del rio Mifio,
en el lugar denominado A Fervenza, una casa
destinada a molino en terreno comunal, con
apropiacion de tierras.

También corté el rio con una presa de mucha
elevacion, construyendo en ella una pesquera
que denominaban arcas, con lo cual no
dejaba libertad al pescado que producia el
rio sin intermisién de dia, mes ni tiempo,
por estar continuamente fundada y fijada
en él, siendo aun el mas considerable
perjuicio el que dimanando la fertilidad de
la pesca de Ia que sube de aquel paraje por
el expresado rio, asi a las inmediaciones
de esta ciudad como a los mas parajes a
donde da principio con este edificio, se lo

Imaxe A2.1. Posibel emprazamento das arcas da Fervenza

impide totalmente’. Siendo consciente del
dafio que ocasionaba la obra, la continuaba
con toda aceleracion y numero de oficiales.

Fue comisionado don Pedro Vicente
Sanjurjo, que acomparnado del secretario y
del maestro José Gonzalez Sierra, efectuaron
el reconocimiento del lugar, levantando un
plano que fue remitido con el informe del 21
de septiembre a la real y suprema Junta de
Obras y Bosques. Se comunicé también al
marqués de Piedrabuena, intendente del reino,
el cual consideraba que era un asunto de su
competencia por ser el jefe y juez privativo
para el conocimiento de los negocios de
caza y pesca y demas que provienen de la
Real Junta de Obras y Bosques?.

El intendente contesté el dia 24 pidiendo
que le remitiesen los autos originales para
reconocerlos, pero le contestaron que los
habian pasado a la Junta. E/ dia 8 de octubre
contesta de nuevo incluyendo los autos.
Senalaba que en el asunto debian de haber

Leg. 91. Actas Capitulares de 1766. Consistorio 30-10. AHP de L.A.
?|bidem. Anexo Consistorio 11-10.




acudido a él y no a otro juzgado, basandose en
que no teniendo jurisdiccion contenciosa,
se haya embarazado en este en librar
comision para el coto y embargo de la
expresada obra, advirtiendo al mismo tiempo
que habiendo comenzado a actuar en 3° de
agosto, y no pudiendo dudar que soy el
jefe y juez privativo para el conocimiento
de los negocios de caza y pesca y demas
que provienen de la Real Junta de Obras
y Bosques, no me haya dado cuenta
inmediatamente de este suceso’.

El 29 de octubre, don Pedro Manuel de
Vera, secretario de la Real Junta de Obras
y Bosques devolvia los autos y planos de
las pesqueras que intentaba hacer Domingo
Lépez de Bande, fabricando dos arcas

grandes para coger todo género de pescado
en los doce meses del ano, impidiendo no
s6lo el aprovechamiento comin de esta
especie, sino también su procreacion y
desovo*.

Por lo que hacia referencia a la construccion
de la casa en lugar comun construccion de
molinos en el rio y dafios de pastos, sefialaba
que la Ciudad usase de sus acciones y
derechos donde mas le conviniese y que en lo
relativo a las arcas para pescar, le devolvian
los documentos para que de acuerdo con la
Real Pragmatica y ordenes de caza y pesca
y su veda anual comunicadas desde 1754,
sustanciase los autos en primera instancia
oyendo a las partes, interponiendo las
apelaciones a la Junta.

Imaxe A2.2. Presa da Fervenza

(3Leg. 91. Actas Capitulares de 1766. Consistorio 11-10. Fol. 343. AHP de L.A.

J [“Ibidem. Fols. 482-482 v. J

